
Shri Lalita Nirajanam

శ్రీలలితా  నీరాజనమ్

శ్రీలలితా -త్రిపుర -సున్దర్యై   నమః ।
జయ జయ జయ లలితే ।
జయ జగదీశ్వరి మాతః శ్రీసున్దరీ   లలితే,
త్వం మాం పాలయ నిత్యం విశ్వేశ్వరి వరదే ।

మఞ్జుల  మఙ్గలదాయిని  పరమానన్ద ప్రదే ,
సకలమనోరథ పూరిణి మాతః శ్రీ లలితే ॥ ౧ జయ జయ జయ లలితే

జయ శ్రీచక్రనివాసిని   కామేశ్వరి త్రిపురే ,
దీనం మామవలోకయ కృపయా శ్రీలలితే  ।

శివవామాఙ్క-విహారిణీ మోహిత భూతపతే,
కలిత-కలాధరముకుటే నేత్ర త్రయ -శోభే ॥౨ జయ జయ జయ లలితే

ధనురఙ్కుశరపాశైః  శోభిత-కర-కమలే,
శిశుం స్వకీయం పాలయమాతః శ్రీలలితే  ।

అరుణ-విభా-భవ-భాసిత-భువనేశ్వరి విద్యే,
భవ-భయ-భఞ్జనకారిణి  భవనాటకనిపుణే ॥ ౩ జయ జయ జయ లలితే

విధిహరిసురపతిముకుటైః  వన్దితపదపద్మే  ,

నీరాజనమవలోకయ భగవతి చితిరూపే ।
సంవిత్త్వ-స్వరూపిణి నిగమాగమగీతే,
సన్తత-చిన్తిత-సఞ్చిత్-స్వానన్దే లలితే ॥ ౪ జయ జయ జయ లలితే

బిన్దునాద -భవభాసిని శివశక్తిప్రథితే  ,
స్పన్దసుధారస -వర్ణిణి  శామ్భవి శక్తి  శివే ।

నీరాజనమిదమమలం ఆరాత్త్రిక -సమయే,

భక్త్యా గాయతి సకలం భద్రం  సఞ్చినుతే ॥ ౫ జయ జయ జయ లలితే
నృత్యతి గాయతి కలయతి ముదితమనా మనుతే,
రూపం పశ్యతి త్వరితం తవ లలితం లలితే ।

శ్రీలలితా  నీరాజనమ్

నిరుపాధిక-కామేశ్వర-కామేశ్వరి లలితే,
అరుణిమ తరుణి-మణ్డల  మణ్డిత  శ్రీసదనే  ॥౬ జయ జయ జయ లలితే

నిష్కల-తత్త్వ-ప్రకాశిని  పరమేశ్వరి లలితే,
దత్తాత్రేయానన్దం   నాథయ శ్రీలలితే  ।

చరణసరోజే నమితం లోకయ శ్రీలలితే ,
శరణాగత-ప్రతిపాలిని  పాలయ శ్రీలలితే  ॥ ౭ జయ జయ జయ లలితే

ఇతి శ్రీలలితానీరాజనసప్తకం  సమ్పూర్ణమ్  ।

